
Teitl: Proses y Gyllideb ar gyfer 2019/20

a Pharatoadau ar gyfer 2020/21

Am beth mae’r adroddiad yn s6n?

Darparu trosolwg o’r broses i osod y gyllideb ar gyfer 2019/20 a pharatoadau ar gyfer
cyllideb 2020/21.

Beth yw'r rheswm dros lunio’r adroddiad hwn?

Mae gan y Pwyllgor LIywodraethu Corfforaethol rol i gadw trosolwg o broses y gyllideb.
Mae’r adroddiad yn egluro’r broses a ddarparodd y gyllideb ar gyfer 2019/20 ac yn
rhoi’r wybodaeth ddiweddaraf ar gynnydd ar gyfer 2020/21.

Beth yw’r Argymhellion?
Ystyried y broses a gwneud sylwadau fel y bo'n briodol.
Manylion yr adroddiad

Dros y blynyddoedd diwethaf, defnyddiwyd dulliau amrywiol wrth osod y gyllideb, o
gyllidebu ar sail sero yn tanseilior broses Rhyddid a Hyblygrwydd, i dargedau
effeithlonrwydd wedi’u cydraddoli ar draws wasanaethau yn y ddwy flynedd ddiwethaf.
Cefnogwyd y ddau ddull gan arbedion ariannu corfforaethol a’r defnydd call o arian
parod. Fodd bynnag, o fewn cyd-destun y gostyngiadau ariannol parhaus, y pwysau o
gostau allanol a’r galw cynyddol mewn meysydd allweddol, mae’r broses ar gyfer
gosod cyllideb y cyngor ac i benderfynu ar strategaeth ariannol tymor canolig wedi’i

diwygio.
Ym mis lonawr 2018, sefydlwyd bwrdd mewnol o’r enw Bwrdd Ail-lunio’r Cyngor i:
e Ddiffinio a darparu Strategaeth Ariannol Tymor Canolig hyd at ddiwedd
2022/23.

e Sicrhau y gellir gosod cyllideb gytbwys ar gyfer bob blwyddyn ariannol o fewn
y rhaglen.

e Cefnogi darpariaeth Blaenoriaethau Corfforaethol.
e Darparu dull a reolir i ddatblygu cyngor llai wedi’'i redeg yn dda



Cafodd Cylch Gorchwyl y Bwrdd ei ddosbarthu i'r Pwyligor Llywodraethu Corfforaethol
ymlaen llaw.

Mae’n bwysig nodi nad yw’r Bwrdd yn gorff sy’n gwneud penderfyniadau. Bydd rhaid i
unrhyw gynnig sy’n codi o waith y Bwrdd ddilyn y llwybrau cymeradwyo presennol a
bydd rhaid iddo gydymffurfio &'r gofynion presennol o ran ymgynghori, effaith ar les ac
ati.

Mae’r Bwrdd yn cwrdd yn rheolaidd ac yn ystyried y gofynion uniongyrchol i ddarparu
cyllideb yn flynyddol ond yng nghyd-destun barn strategol ehangach. Yn ychwanegol,
mae’r Prif Weithredwr ac Uwch Dim Arweinyddiaeth y cyngor wedi datblygu cyfres o
egwyddorion i gefnogi’r broses cyllideb strategol. Bydd y rhain yn cael eu hadlewyrchu
yn y ddogfen Strategaeth Ariannol Tymor Canolig nesaf a gyhoeddir ond yn cynnwys
proses ar sail dystiolaeth a chanlyniad gyda phwyslais ar y Cyngor yn cymryd camau
mor fentrus a rhagweithiol & phosibl, i helpu i gyfyngu effaith toriadau cyllido ar
flaenoriaethau a gwasanaethau rheng flaen.

Mae proses y gyllideb a’r cyfeiriad strategol yn seiliedig ar ac yn cael eu dylanwadu
gan y Cynllun Ariannol Tymor Canolig. Mae’n mesur y rhagdybiaethau allweddol sy’n
sail i gyllid a chostau dros dair/ pedair blynedd ac yn nodi’r bwich posibl yn y gyllideb
bob blwyddyn. Mae’r Bwrdd yn ystyried y rhagdybiaethau allweddol sy’n sail i'r Cynllun
Ariannol Tymor Canolig ac yn cefnogi newid sefyllfaoedd neu risgiau drwy gydol y

flwyddyn.

Roedd y dull a ddefnyddiwyd i ddechrau’r broses ar gyfer 2019/20 i ddechrau yn
cynnwys gwasanaethau’n modelu effaith toriadau ariannol. Mae hyn, ynghyd a
dadansoddiad manwl o'r cyllidebau gwasanaeth, incwm ac arian wrth gefn ac
ystyriaeth strategol gan y Bwrdd, wedi arwain at nifer o gynigion yn cael eu datblygu
mewn dull graddol drwy gydol y flwyddyn. Y nod oedd sicrhau bos ystod o
ddewisiadau ar gael wedi i’r cyllid gan Lywodraeth Cymru gael ei gadarnhau yn yr
hydref.

Lefel y setliad ariannol gan Lywodraeth Cymru sy’n cael yr effaith fwyaf sylweddol ar
gyllid gan ei fod yn cyfrif am oddeutu 75% o gyllideb net y Cyngor. Gan nad oes unrhyw
fath o ffigyrau rhag-gynlluniedig na dangosol ar gyfer y blynyddoedd i ddod, mae’n
rhaid i'r Cyngor amcangyfrif beth fydd y setliad achos canolog a datblygu cynlluniau o
amgylch hynny. Darperir hysbysiad arfaethedig o’r setliad ym mis Hydref sy’n rhoi mwy
o sicrwydd o ran y sefyllfa ar gyfer y flwyddyn ganlynol. Ar y pwynt hwn yn y flwyddyn,
bydd proses y gyllideb eisoes wedi nodi a datblygu ystod o gynigion arbed y gellir eu
dwyn ymlaen os oes angen.

Dilynodd proses y gyllideb ar gyfer 2019/20 y dull hwn. Roedd asesiad y Cyngor o lefel
y setliad yn gywir, felly erbyn mis Hydref, roedd cynigion arbed o £5.7m wedi’u nodi er
mwyn eu dwyn ymlaen. Yn ystod y flwyddyn, bu i’r pwysau gynyddu’n sylweddol mewn
perthynas & gwasanaethau plant a chludiant i'r ysgol ac fe gydnabuwyd hyn yn y
Cynllun Ariannol Tymor Canolig, yn ogystal & phwysau cyllido ychwanegol o fewn
meysydd eraill megis tal a phensiynau athrawon, gwastraff a'r cynnydd o ran ardoll y
Gwasanaeth Tan ac Achub.



Roedd y sefyllifa ganlyniadol yn golygu bod pecyn cyllideb yn barod i'w argymell i’r
Cabinet ar 22 lonawr a gymeradwywyd gan y Cyngor llawn yr wythnos ganlynol.

Yn ystod y flwyddyn, brifiwyd yr aelodau etholedig yn ystod tair sesiwn gweithdy
cyllideb, yn cynnwys un yn gynnar ar ddechrau mis lonawr, lle'r oedd y pecyn terfynol
yn cael ei egluro’n fanwl.

Mae’r gwaith cynllunio ar gyfer proses 2020/21 eisoes wedi dechrau gyda’r Bwrdd yn
ystyried amserlen amlinellol a dull manwl. Gweler o’r amserlen ddrafft ynghlwm — ond
rhaid pwysleisio mai drafft yw'r amserlen yn unig — nid yr amserlen derfynol. Serch
hynny, mae’r amserlen yn rhoi syniad o ddyddiadau a cherrig milltir.

Bydd yr un dull o reoli rhagdybiaethau’r Cynllun Ariannol Tymor Canolig yn parhau a
hyd yma, mae’r Bwrdd wedi cefnogi newidiadau i ragdybiaethau cyllid, felly mae lefel
y setliad cyllid yn 0% a’r rhagdybiaethau cynllunio ar gyfer Treth y Cyngor yn 3.8%.
Mae hyn yn arwain at fwich posibl yn y gyllideb o £5.4m ond mae’n ddangosol gan nad
yw nifer o ragdybiaethau pwysau cost wedi’'u diweddaru eto. Mae’n debygol y bydd y
bwich yn y gyllideb yn cynyddu oni bai bod y sefyllifa ariannu yn gwella.

Mae’r Adolygiad Cynhwysfawr o Wariant ar lefel y DU yn allweddol i'r sefyllifa ariannu
yn y tymor canolig. Bydd hwn yn cael ei gynnal yn 2019 ond nid oes dyddiad wedji’i
osod eto. Bydd yr adolygiad yn penderfynu faint o arian a ddyrennir i adrannau’r
llywodraeth ar gyfer y tair / pedair blynedd nesaf, yn cynnwys y gweinyddiaethau
datganoledig. Bydd hyn yn cadarnhau lefel y cyllid i Lywodraeth Cymru a fydd yn ei
thro yn gosod ei chynlluniau cyllideb, yn cynnwys lefel y cyllid i lywodraeth leol.

Mae’n rhaid i broses cyllideb y Cyngor fod yn ddigon hyblyg i ymdopi ag ystod o
ddigwyddiadau posibl ac felly byd dyn parhau i ddatblygu’r dull a Iwyddodd i ddarparu
cyllideb 2019/20.

Mae amserlen prosesy gyllideb ynghlwm yn cynnwys darpariaeth ar gyfer sawl sesiwn
ymgysylltu ag aelodau drwy gydol y flwyddyn. Mae adborth o broses 2019/20 yn nodi
bod aelodau yn dymuno cynnwys dadansoddiad pellach a manylion o feysydd pwysau
gwasanaeth allweddol yn y sesiynau hyn a bydd hyn yn cael ei gynnwys yn y rhaglen.
Tynnodd aelodau sylw hefyd at y potensial ar gyfer digwyddiad ymgysylltu ac
ymgynghori ehangach &'r cyhoedd ac mae dull i gyflawni hyn wrthi’n cael ei ddatblygu
ar hyn o bryd.

Sut mae'r penderfyniad yn cyfrannu at y Blaenoriaethau Corfforaethol?

Mae rheolaeth effeithiol o gyllidebau’r cyngor a chyflawni strategaeth y gyllideb y
cytunwyd arni yn sail i weithgareddau ym mhob maes, gan gynnwys blaenoriaethau
corfforaethol.

Faint fydd hyn yn ei gostio a sut fydd yn effeithio ar wasanaethau eraill?

Yn seiliedig ar ragdybiaethau presennol, mae’r cyngor yn wynebu bwich posib yn y
gyllideb o dros £6m ar gyfer pob un o'r tair blynedd nesaf.



10.

11.

Beth yw prif gasgliadau'r Asesiad o Effaith ar Les?

Ddim yn berthnasol i'r adroddiad hwn. Mae proses y gyllideb yn cynnwys asesiad i roi
gwybod a oes angen cynnal asesiad effaith ar gynigion cyllideb unigol. Cyfrifoldeb y
Penaethiaid Gwasanaeth yw gwneud y penderfyniad hwn yn y lle cyntaf gydag
archwiliad pellach gan Fwrdd y Gyllideb i sicrhau cysondeb a phriodoldeb.

Pa ymgynghoriadau a gynhaliwyd gyda Chraffu ac eraill?

Adroddiadau rheolaidd i'r Tim Gweithredol Corfforaethol, yr Uwch Dim Arweinyddiaeth
a chyfarfodydd Briffio’r Cabinet. Mae cyfarfodydd briffio’r gyllideb wedi’u trefnu ar gyfer
pawb sydd wedi'u hethol. Ymgynghorir ag Undebau Llafur drwy’r Cydbwyllgorau
Corfforaethol. Bydd ymgysylltu a'r cyhoedd yn cael ei gefnogi gan wybodaeth
gyffredinol ar wefan y cyngor a bydd gweithgaredd ymgysylltu penodol lle bo’n briodol
neu bo’r angen ar gynigion sy'n effeithio ar ddarpariaeth gwasanaeth. Mae gan y
Pwyllgor Llywodraethu Corfforaethol rél i gadw trosolwg o broses y gyllideb.

Datganiad y Prif Swyddog Cyllid

Roedd dull diwygiedig i broses y gyllideb yn angenrheidiol i gydnabod y pwysau
ariannol parhaus y mae’r cyngor yn ei wynebu. Rhaid fframio’r gofyniad i osod cyllideb
gytbwys yn flynyddol o fewn cyfeiriad strategol ehangach a'r Bwrdd newydd yw'’r
cyfrwng i ddarparu hyn. Bu i'r broses weithio’n dda ar gyfer cyllideb 2019/20.

Mae’r pwysau ariannol y mae’r cyngor yn wynebu yn cael ei yrru gan ffactorau allanol
yn bennaf. Er bod yr ansicrwydd o ran lefel y cyllid a dderbynnir gan Lywodraeth Cymru
o flwyddyn i flwyddyn yn broblem o safbwynt cynllunio ariannol, gobeithir y bydd mwy
o gydnabyddiaeth o raddfa’r pwysau y mae cynghorau yn wynebu yn y dyfodol.
Parisgiau sydd yna ac oes yna unrhyw beth y gallwn ei wneud i'w lleihau?

Mae proses y gyllideb ynddi ei hun yn fesur ar gyfer rheoli risg, gyda'r nod o nodi,

asesu a chytuno ar gynigion y gyllideb mewn modd cynlluniedig ac amserol. Mae'’r
broses yn caniatau peth hyblygrwydd mewn ymateb i'r setliad cyllidol.

Pwer i wneud y Penderfyniad

Adran 151 Deddf Cyllid Llywodraeth Leol 1972.



